
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ । y( )
কিশোরীমোহন নীরবে ক্ষণকাল চিন্তা করিয়া বলিলেন, “মনুয়া, তোমার তীক্ষ্ম বুদ্ধি দেখিয়া সময়ে সময়ে আমি বিস্মিত হই। কিন্তু একটা কথা আমি ঠিক বুঝিতে পারি না । বল দেখি মনুয়া, তুমি হিন্দু হ’য়ে কেন হিন্দুর সর্বনাশে সমুদ্যত ?”
মনুয়া উত্তর করিল, “আমি হিন্দু মুসলমান জানি না, শুধু আপনাকেই জানি । আপনি যে পক্ষ অবলম্বন করিবেন, আমি সেই পক্ষে থাকিয়া কাজ করিব।”
কিশোরী । তোমার উত্তরে বড়ই প্রীত হইলাম । তুমি যেমন আমাকে ভালবাস, আমিও তোমাকে তেমনি ভালবাসি, মনুয়া ।”
মনু। গোলামের প্রতি আপনার অনুগ্রহ যথেষ্ট । কিন্তু-অপরাধ লইবেন না-একটা কথা আমাকে বুঝাইয়া দিন, আপনি কেন হিন্দু হ’য়ে হিন্দুর বিপক্ষে १फुझेश८छन् ? .
কিশোরী । যে দিকে আমার স্বাৰ্থ, আমিও সে দিকে । আলিম স আমাকে উজারের পদ দিতে পারে, কিন্তু গণেশ নারায়ণ কিছুই দিতে পারে না। আলিম সা ইচ্ছা করিলে আমাকে একটা চাকলা দান করিতে পারে, কিন্তু গণেশ নারায়ণ আমার যাহা আছে তাহার

